ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԱՐԳԵՎՆԵՐԻ ԵՎ ՊԱՏՎԱՎՈՐ ԿՈՉՈՒՄՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՐԱԿԻՑ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ 

	1. Առողջապահության նախարարություն
	05.09.2023թ.

	
	ԱԱ/05/20014-2023

	Դիտողություններ և առաջարկություններ չկան:
	Ընդունվել է ի գիտություն

	2. Էկոնոմիկայի նախարարություն
	01.09.2023թ.

	
	01/08.5/39491-2023

	Սահմանված ժամկետում դիտողություններ և առաջարկություններ չեն ստացվել:
	

	3. Կրթության, գիտության, մշակույթի և սպորտի նախարարություն
	08.09.2023թ.

	
	01/13/23754-2023

	Դիտողություններ և առաջարկություններ չկան:
	Ընդունվել է ի գիտություն

	4. Քաղաքաշինության կոմիտե
	15.09.2023թ.

	
	01/18/11719-2023

	        «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերաբերյալ դիտողություններ չկան:
	Ընդունվել է ի գիտություն

	           Միաժամանակ առաջարկում ենք.
1. «Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություններ կատարելու մասին», «Մշակութային օրենսդրության հիմունքների մասին» Հայաստանի Հանրապետության օրենքում փոփոխություններ կատարելու մասին», «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերի վերնագրերում «փոփոխություններ» բառը փոխարինել «փոփոխություն» բառով:
 2. «Ֆիզիկական կուլտուրայի և սպորտի մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերնագրում «փոփոխություն» բառը փոխարինել «փոփոխություններ» բառով:
	Ընդունվել է
Նախագծերի փաթեթում կատարվել են համապատասխան փոփոխություններ:

	5. Ֆինանսների նախարարություն
	13.09.2023թ.

	
	01/11-4/18064-2023

	 Դիտողություններ և առաջարկություններ չկան:
	Ընդունվել է ի գիտություն



	6. Վարչապետի աշխատակազմի սոցիալական հարցերի վարչություն
	03.10.2023թ.

	
	02/11.3/34161-2023

	1. «Հայաստանի Հանրապետության պետական պարգևների և պատվավոր կոչումների մասին», «Գիտական և գիտատեխնիկական գործունեության մասին», «Մշակութային օրենսդրության հիմունքների մասին», «Հատուկ պետական պաշտպանության ենթակա անձանց անվտանգության ապահովման մասին» և «Ֆիզիկական կուլտուրայի և սպորտի մասին» Հայաստանի Հանրապետության օրենքներում փոփոխություններ կատարելու մասին օրենքների նախագծերին հավանություն տալու մասին» ՀՀ կառավարության որոշման նախագիծը չի համապատասխանում «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջին, համաձայն որի իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	Ընդունվել է
Նախագծերում կատարվել են համապատասխան փոփոխություններ:

	2. «Հայաստանի Հանրապետության պետական պարգևների և պատվավոր կոչումների մասին» օրենքում փոփոխություններ կատարելու մասին» օրենքի նախագծի 8-րդ հոդվածով նոր խմբագրությամբ շարադրվող «Պետական պարգևների և պատվավոր կոչումների մասին» Հայաստանի Հանրապետության օրենքի (այսուհետ՝ օրենք) հավելվածի վերնագիրը չի համապատասխանում հավելվածի բովանդակութանը, մասնավորապես ՝ հավելվածը վերնագրված է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՏՎԱՎՈՐ ԿՈՉՈՒՄՆԵՐԻ ԿՐԾՔԱՆՇԱՆՆԵՐԻ ՆԿԱՐԱԳՐՈՒԹՅՈՒՆՆԵՐԸ ԵՎ ՆՄՈՒՇՆԵՐԸ, ԴՐԱՆՑ ՎԿԱՅԱԿԱՆՆԵՐԻ ԵՎ ՇՆՈՐՀԱԳՐԵՐԻ ՆՄՈՒՇՆԵՐԸ», մինչդեռ հավելվածով  նախատեսված է ՀՀ վաստակավոր կոլեկտիվ պատվավոր կոչման կրծքանշանի նկարագրությունը, նմուշը։
	Չի ընդունվել
Չնայած այն հանգամանքին, որ Նախագծով առաջարկվում է «Պետական պարգևների և պատվավոր կոչումների մասին» օրենքում նախատեսել միայն մեկ՝ Հայաստանի Հանրապետության վաստակավոր կոլեկտիվ պատվավոր կոչում, նշված օրենքի վերնագիրը և դիտարկմամբ հիշատակվող հավելվածի վերնագիրը չեն փոփոխվել՝ Սահմանադրության 136-րդ հոդվածի պահանջներին համապատասխանությունն ապահովելու նպատակով:

	3. Օրենքի վերնագրում, 1-ին հոդվածի և 2-րդ հոդվածների 1-ին մասերում, 5-րդ հոդվածի վերնագրում, 1-2-րդ մասերում, 45-րդ հոդվածի  վերնագրում և  1-ին մասում և այլն նախագծով փոփոխություններ չեն առաջարկվում, մինչդեռ դրանցում պահպանվում է «պատվավոր կոչումներ»  բառակապակցությունը, դրա հոլովաձևերով։ Այդ տրամաբանությամբ  առաջարկում ենք ևս մեկ անգամ վերանայել օրենքի ամբողջ տեքստը։
	Ընդունվել է մասնակի
Նախագծի 5-րդ հոդվածի վերնագրում և 1-ին մասում կատարվել են համապատասխան փոփոխություններ:
Ինչ վերաբերում է օրենքի վերնագրում, 1-ին, 2-րդ հոդվածներում և 5-րդ հոդվածի 2-րդ մասում փոփոխություն կատարելու առաջարկին, ապա այդ առաջարկն ընդունելի չէ՝ հաշվի առնելով այն, որ նշված նորմերում «պատվավոր կոչումներ» հասկացության պահպանումն անհրաժեշտ է Սահմանադրության 136-րդ հոդվածի պահանջներին համապատասխանությունն ապահովելու նպատակով: Ավելին, նշված մասերում պատվավոր կոչում հասկացության հոգնակի թվով գործածությունը որևէ կերպ չի ենթադրում, որ դրանցից բխում է օրենքով մեկից ավելի պատվավոր կոչումների առկայությունը: Քննարկվող նորմերի կարգավորման առարկան պատվավոր կոչումների շրջանակը սահմանելը չէ, իսկ «Նորմատիվ իրավական ակտերի» մասին օրենքի 16-րդ հոդվածի 8-րդ մասի համաձայն՝ 8. եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից: Հետևաբար՝ քննարկվող նորմերում պատվավոր կոչում հասկացության եզակի կամ հոգնակի թվով օգտագործումը համապատասխանում է «Նորմատիվ իրավական ակտերի մասին» օրենքին:
[bookmark: _GoBack]45-րդ հոդվածում առաջարկվող փոփոխությունը չի ընդունվել՝ հաշվի առնելով այն հանգամանքը, որ նշված նորմերի կարգավորման առարկան ոչ թե սահմանելն է, որ շնորհվելու են մեկից ավելի պատվավոր կոչումներ, այլ պատվավոր կոչումների ու պետական պարգևների արժանացած անձանց իրավունքների ու պարտականությունների ամրագրումը, ինչպիսի պայմաններում առավել հիմնավորված է հենց հոգնակի թվի կիրառումը: Ավելին, նշված հոդվածով սահմանված իրավունքներն ու պարտականությունները շարունակելու են կիրառելի լինել նաև մինչ Նախագիծն ուժի մեջ մտնելը շնորհված պատվավոր կոչումների արժանացած անձանց նկատմամբ, ինչպիսի պայմաններում ևս Նախագծով ընտրված մոտեցումը հիմնավորված է:

	4. Նախագծի 5-րդ հոդվածով առաջարկվում է ուժը կորցրած ճանաչել օրենքի 6-րդ հոդվածի 4-րդ մասը, համաձայն որի Հայաստանի Հանրապետության պատվավոր կոչումները շնորհվում են Հայաստանի Հանրապետության գիտության, կրթության, տնտեսության, արվեստի, մշակույթի, ճարտարապետության, շինարարության, իրավագիտության, առողջապահության, լրագրության, ֆիզիկական կուլտուրայի և սպորտի բնագավառների ականավոր գործիչներին և կոլեկտիվներին: Այդ կապակցությամբ առաջարկում ենք ևս մեկ անգամ քննարկել տվյալ դրույթը ուժը կորցրած ճանաչելու նպատակահարմարության հարցը՝ հաշվի առնելով, որ այդ դեպքում անհասկանալի է արդյո՞ք Հայսատանի Հանրապետության վաստակավոր կոլեկտիվի պատվավոր կոչումը շնորհվում է միայն Հայաստանի Հանրապետության երաժշտական, խմբերգային, պարային և այլ կոլեկտիվներին։
	Չի ընդունվել
Նախագծով Օրենքի 6-րդ հոդվածի 4-րդ մասն առաջարկվում է ուժը կորցրած ճանաչել՝ բացառելու համար Օրենքում ներքին հակասությունները և նորմի կրկնությունները: Հայաստանի Հանրապետության վաստակավոր կոլեկտիվ պատվավոր կոչումը Նախագծի համատեքստում շնորհվելու է միայն 42-րդ հոդվածում հստակ և սպառիչ սահմանված ոլորտներում ունեցած մեծ վաստակի համար, այն է՝ գիտության, կրթության և մշակույթի ոլորտները, իսկ կոլեկտիվների ցանկը ոչ սպառիչ է, ինչպիսի պայմաններում գիտության, կրթության և մշակույթի բնագավառի՝ երաժշտական, խմբերգային կամ  պարային կոլեկտիվ չհանդիսացող այլ կոլեկտիվներին:
Այսինքն՝ Օրենքի անփոփոխ թողնվող 42-րդ հոդվածում արդեն իսկ սահմանված են այն ոլորտները, որոնց կոլեկտիվներին շնորհվելու է համապատասխան վաստակավոր կոչումը, իսկ 6-րդ հոդվածի 4-րդ մասով սահմանված ոլորտները նախատեսված են Օրենքի ներկայումս գործող բոլոր պատվավոր կոչումների համար: Նույնիսկ նշված նորմն ուժը կորցրած չճանաչվելու դեպքում սահմանվելու էին նույն ոլորտները, որոնք արդեն իսկ սահմանված են 42-րդ հոդվածում, մինչդեռ Օրենքի երկու տարբեր հոդվածներում նույն նորմը սահմանելու անհրաժեշտություն չկա, ավելին, նման կրկնությունը կհակասի «Նորմատիվ իրավական ակտերի մասին» օրենքին:

	5.   «Մշակութային օրենսդրության հիմունքների մասին» օրենքում փոփոխություն կատարելու մասին» օրենքի նախագծի 1-ին հոդվածով  առաջարկվում է  «Մշակութային օրենսդրության հիմունքների մասին» 2002 թվականի նոյեմբերի 20-ի թիվ ՀՕ-465-Ն օրենքի 22-րդ հոդվածի 2-րդ պարբերության 5-րդ կետից հանել «, մշակույթի և արվեստի ոլորտում պատվավոր կոչումներ շնորհելու» բառերը, մինչդեռ օրենքի 42-րդ հոդվածի համաձայն Հայաստանի Հանրապետության վաստակավոր կոլեկտիվի պատվավոր կոչումը շնորհվում է երաժշտական, խմբերգային, պարային և այլ կոլեկտիվներին՝ գիտության, կրթության, մշակույթի բնագավառների զարգացման գործում ունեցած մեծ վաստակի համար: Միաժամանակ, նախագծին կից ներկայացված փոփոխվող հոդվածների վերաբերալ տեղեկանքում է  «Մշակութային օրենսդրության հիմունքների մասին» 2002 թվականի նոյեմբերի 20-ի թիվ ՀՕ-465-Ն օրենքի 22-րդ հոդվածի 2-րդ պարբերության 5-րդ կետից հանվում են միայն «և արվեստի» շաղկապն ու բառը։
	Ընդունվել է
Նախագծում կատարվել է համապատասխան փոփոխություն:

	7. Վարչապետի աշխատակազմի ներման, քաղաքացիության, պարգևների և
կոչումների շնորհման բաժին
	03.10.2023թ.

	1. Օրենքի 5-րդ հոդվածի վերնագրում և 1-ին մասում ևս «կոչումներ» բառը փոխարինել «կոչում» բառով:
	Ընդունվել է
Նախագծում կատարվել են համապատասխան փոփոխություններ:

	2. Նախագծի 2-րդ հոդվածի 2-րդ մասում «պետական պարգևների» բառերից հետո ավելացնել «և պատվավոր կոչումների» բառերը (Կարծում ենք՝ ճիշտ կլինի Հանձնաժողովի անվանումը թողնել այնպես, ինչպես սահմանված է գործող օրենսդրությամբ՝ Օրենքի վերնագրին համահունչ):
	Ընդունվել է
Նախագծում կատարվել են համապատասխան փոփոխություններ:

	3. Oրենքի 5․2-րդ հոդվածում՝
 1-ին մասից հանել «և պատվավոր կոչումներ շնորհելու» բառերը,  1-ին մասի 1-ին և 2-րդ կետերից, 2-րդ մասի 1-ին և 5-րդ կետերից հանել «կամ պատվավոր կոչում շնորհելու» բառերը և 1-ին մասի 1-ին, 2-րդ կետերում, 2-րդ մասի 1-ին կետում «պարգևատրելու» բառը փոխարինել «պարգևատրման» բառով, իսկ 1-ին մասի 3-րդ կետից հանել «կամ պատվավոր կոչումը» բառերը՝ հաշվի առնելով, որ Նախագծի ընդունվելու դեպքում որպես Հայաստանի Հանրապետության պատվավոր կոչում սահմանվելու է միայն «Հայաստանի Հանրապետության վաստակավոր կոլեկտիվի պատվավոր կոչումը», որը չի կարող շնորհվել առանձին անհատների:
	Ընդունվել է մասնակի
Օրենքի 5.2-րդ հոդվածի 1-ին մասի 2-րդ կետից,  2-րդ մասի 1-ին կետից հանվել են «կամ պատվավոր կոչում շնորհելու» բառերը, իսկ 1-ին մասի 1-ին, 2-րդ կետերում, 2-րդ մասի 1-ին կետում «պարգևատրելու» բառը փոխարիվնել է «պարգևատրման» բառով: Դիտարկմամբ առաջարկված մնացած փոփոխությունները, հաշվի առնելով այն հանգամանքը, որ Օրենքի տրամաբանության համատեքստում պատվավոր կոչում շնորհելու միջնորդություն պետք է ներկայացվի նաև Հայաստանի Հանրապետության վաստակավոր կոլեկտիվ պատվավոր կոչման շնորհման համար, չեն կատարվել՝ ապահովելու համար այս պատվավոր կոչման շնորհման միջնորդության ներկայացման անհրաժեշտ իրավական հիմքերը:

